Ассамблея Кеңесіндегі мәселелер

2021 жылғы 21 қазан                                                Нұр-Сұлтан қаласы
Қазақстан халқы Ассамблеясының Мәжілістегі депутаттық топ мүшелері ел Президенті Қ.К. Тоқаевтың төрағалығымен өткен Қазақстан халқы Ассамблеясы Кеңесінің кеңейтілген отырысына қатысты
Күн тәртібінің бірінші мәселесі бойынша «Түркістан облысының Қазақстан халқы Ассамблеясының этносаралық келісімді нығайту жөніндегі қызметі туралы» Түркістан облысының әкімі – облыстағы Қазақстан халқы Ассамблеясының төрағасы  Ө. Шөкеев сөз сөйледі.                                                             

«ФАЙЗ» тәжік этномәдени бірлестігі қауымдастығының төрағасы Ш.Бабаев, «Жанубий Козогистон» облыстық қоғамдық-саяси газетінің редакциясы» ЖШС директоры - бас редакторы А.Сатвалдиев, Түркістан облысы Төлеби ауданы ҚХА Қоғамдық келісім кеңесінің төрағасы             С. Бекмұрзаев қосымша баяндамалар жасады

Екінші мәселе бойынша «Қазақстан халқы Ассамблеясының Аналар кеңесінің қызметі туралы» ҚХА Республикалық аналар кеңесінің төрайымы Н.Шанаи сөз сөйледі.
Ақмола облысы поляктар бірлестігі» ҚБ төрайымы                               Н. Нагачевская, коуч-ынталандырушы, «KANIKAR club» әйелдер клубының жетекшісі А. Каникар, «Қазақстан» РТРК» АҚ «Balapan» телеарнасының бас продюсері С.Кенжебаева қосымша баяндамалар жасады.  



Парламент Мәжілісінің депутаты, Мәжілістегі Қазақстан халқы Ассамблеясы депутаттық тобының жетекшісі С. Абдрахманов сөз сөйлеп, Парламент Мәжілісінің Қазақстан халқы Ассамблеясынан сайланған депутаттары өзекті әлеуметтік мәселелердің бел ортасында жүргенін және халықпен тығыз байланыста екенін айтты. «Біз күні кеше ғана Жамбыл жерінен келдік. Таразда екі күн бойы ірі іс-шара өтті. «Қазіргі таңдағы этносаралық келісім: тәжірибе және болашақтың міндеттері» деген тақырыпта өткен халықаралық ғылыми-практикалық конференцияда Ресейден, Украинадан, Израильден, Болгариядан, Өзбекстаннан келген мамандар Қазақстанда этносаралық келісімнің бірегей үлгісі жасалғанын бір ауыздан атап өтті. Біз  орын алған оқиғалардан қандайлық терең қорытындылар жасалғанына, жағдайдың толық реттелгеніне, дәстүрлі достықтың мызғымағанына көз жеткізіп, мемлекетіміздегі ішкі саясаттың орнықтылығына нық сеніп қайттық. Еліміздің елдіктің тағы бір сынағынан сүрінбей өткеніне тәубе дейміз»,-деді С.Абдрахманов. 

Отырыста бірқатар бастамалар мен ұсыныстар айтылды. Мысалы,  қазақстандық мектептердің түлектері Қазақстан қоғамына ықпалдасуы және бәсекеге қабілетті болуы тиіс. Ал бұл үшін мемлекеттік тілді, өз ұлтының тілін және орыс тілін меңгеру қажет, делінді. Сондай-ақ балаларды кибербуллингтен, әлеуметтік желілердегі мәдениетсіздіктен қорғау туралы сөз қозғалды. Дәл отбасыда балалар тәрбие алады. Отбасылық-тұрмыстық проблемалар балаларға өз теріс әсерін тигізбеуі маңызды. Өскелең ұрпақтың басым көпшілігін өнер мен мәдениет, бұқаралық спорт жағына қарай тарту қажеттігі айтылды.  


Қазақстан Республикасының Президенті – Қазақстан халқы Ассамблеясының Төрағасы Қ.К. Тоқаев отырысты қорытындылап, қоғамдағы келісімді нығайту үшін 8 бағыт бойынша қажетті тапсырмалар берді. 
